
Shri Namamauktikamala

ಶ್ರೀನಾಮಮೌಕ್ತಿಕಮಾಲಾ

ಯತ್ಪದಾಂಭೋರುಹಧ್ಯಾನವಿಶ್ವಸ್ತಾಶೇಷಕಲ್ಮಷಃ .
ವಸ್ತುತಾಗುಪಯಾತೋಽಹಂಯಾಮುನೇಯಂ ನಮಾಮಿ ತಂ .. 1..

ಶ್ರೀನಾಮಮೌಕ್ತಿಕೈರ್ಮಾಲಾ ಯಾಮುನಾರ್ಯೇಣ ನಿರ್ಮಿತಾ .

ಋಷಿಸೂಕ್ತಿ (ಶುಕ್ತಿ)ಸಮುದ್ಭೂತೈರ್ನಿರ್ದೋಷೈಃ ಶ್ರುತಿಸಾಗರೇ .. 2..

ಆರಾಧನಾಯ ಹರಯೇ ಜಗದಾನಂದದಾಯಿನೇ .

ಶ್ರೀನಾಥನಾಯಕಪತಿ (ಮಣಿಃ)ನಾರಾಯಣಗುಣಾನ್ವಿತಾ .. 3..

ಸರ್ವಕಲ್ಯಾಣಜನನೀ ಜಗನ್ಮಂಗಲವೈಭವಾ .

ಮನೀಷಿಭಿರ್ಮಹಾಭಾಗೈರ್ವೈಷ್ಣವೈರ್ಧ್ರಿಯತಾಮಿಯಂ .. 4..

ಶ್ರೀಮನ್ನಾರಾಯಣಾದ್ರೀಶ ಶ್ರೀಮನ್ನಂಜನಶೈಲಪ .

ಶ್ರೀಮದ್ವೃಷಭಶೈಲೇಂದ್ರ ಶ್ರೀಮತ್ಸಿಂಹನಗಾಧಿಪ .. 5..

ಶ್ರೀಶೇಷಗೋತ್ರಾಭರಣ ಶ್ರೀನಿವಾಸೇತಿ ಕೀರ್ತಯೇ .

ಅಚ್ಯುತಾನಂದ ಗೋವಿಂದ ಮುಕುಂದ ಗರುಡಧ್ವಜ .. 6..

ಜಗದಾನಂದಜನಕ ಜಗಜ್ಜನ್ಮಾದಿಕಾರಣ .

ನಾರಾಯಣ ಜಗನ್ನಾಥ ಶರಣಾಗತವತ್ಸಲ .. 7..

ಸತ್ಯಸಂಕಲ್ಪ ಸರ್ವಜ್ಞ ಸತ್ಯಕಾಮ ಸನಾತನ .

ನಿಸ್ಸಮಾಭ್ಯಧಿಕ ಸ್ವಸ್ಥ ಸ್ವೇ ಮಹಿಮ್ನಿ ಪ್ರತಿಷ್ಠಿತ .. 8..

ತ್ರಿವಿಕ್ರಮ ತ್ರಿಲೋಕೇಶ ಶಂಖಚಕ್ರಗದಾಧರ .

ರಮಾನಾಥ ರಸಾನಾಥ ನೀಲಾನಾಥ ನಿರಂಜನ .. 9..

ನಿತ್ಯ ನಿರ್ದೋಷ ನಿಸ್ಸೀಮಮಹಾವಿಭವ ಶಾಶ್ವತ .

ತ್ರಿಗುಣಾತೀತ ಷಾಡ್ಗುಣ್ಯಪರಿಪೂರ್ಣ ಪರಾತ್ಪರ .. 10..

ಪುರುಷೋತ್ತಮ ರಮಾನಾಥ ಪುಣ್ಯಶ್ರವಣಕೀರ್ತನ .

ನಿರ್ವಿಕಾರ ನಿರಾತಂಕ ನಿತ್ಯಾನಂದ ನಿರಾಮಯ .. 11..

ಯಝೇಶಯಜ್ಞಪುರುಷ ಪುಂಡರೀಕಾಕ್ಷ ಮಾಧವ .

ವಾಸುದೇವ ವಿಭೋ ವಿಷ್ವಕ್ಸೇನ ವೈಕುಂಠ ವಾಮನ .. 12..

ನೀಲವರ್ಣಾರ್ಣವಶಯ ಶ್ರೀವಲ್ಲಭ ಜಗತ್ಪತೇ .

ತ್ರಯ್ಯಂತಗೀತಾಸಂಖ್ಯೇಯಸನ್ಮಂಗಲಗುಣಾಕರ .. 13..

ರಮಾರಮಣ ರಾಜೀವದಲಚಾರುವಿಲೋಚನ .

ನಿತ್ಯಯೌವನಸೌಂದರ್ಯಶೀಲ ದಿವ್ಯಗುಣಾರ್ಣವ .. 14..

ವೇದವೇದ್ಯ ವಿಶಾಲಾಕ್ಷ ವಿಶ್ವಂಭರ ಧರಾಪತೇ .

ದಾಶಾರ್ಹ ದೇವದೇವೇಶ ದಾಮೋದರ ದಯಾನಿಧೇ .. 15..

ಧರಣೀಧಾರಕಾಧಾರನಿಲಯಾಧೋಕ್ಷಜಾವ್ಯಯ .

ಯೋಗಿಧ್ಯೇಯ ಜಗದ್ವಂದ್ಯ ಜಗತ್ಸ್ವಾಮಿನ್ ಜನಾರ್ದನ .. 16..

ನಾರಸಿಂಹ ಹಯಗ್ರೀವ ಹರೇ ಪ್ರಹ್ಲಾದವತ್ಸಲ .

ಲೋಕಾಧಾರ ಪರಾಧಾರ ಆತ್ಮಾಧಾರ ಧರಾಧರ .. 17..

ರಥಾಂಗಪಾಣೇ ಸರ್ವೇಶ ಸರ್ವಲೋಕಸಮಾಶ್ರಯ .

ಕ್ಷೀರಾರ್ಣವಶಯಾನಂತ ಶರಣ್ಯಾಶ್ರಿತವತ್ಸಲ .. 19..

ಸರ್ವಾತ್ಮನ್ ಸರ್ವಲೋಕೇಶ ಸರ್ವ ಸರ್ವಾತ್ಮನಾಯಕ .

ಕರುಣಾಕರ ಕಾಲಜ್ಞ ಸರ್ವಲೋಕನಿಯಾಮಕ .. 20..

ಮುಂಜೀಕೇಶ ಹೃಷೀಕೇಶ ಕೇಶಿಮರ್ದನ ಕೇಶವ .

ನರಕಾಂತಕ ಕಾಕುತ್ಸ್ಥ ಕಾಲಾತ್ಮನ್ ಕಾಲಪಾಚಕ .. 21..

ಕರೀಂದ್ರವರದಾನಂದ ಶ್ರೀಧರ ಶ್ರೀನಿಕೇತನ .

ನಿರವದ್ಯ ಪರಬ್ರಹ್ಮನ್ ಸರ್ವಲೋಕಪದಾಶ್ರಯ .. 22..

ನಾಥಸೇವ್ಯಪದಾಂಭೋಜ ವಕುಲಾಭರಣಾಶ್ರಯ .

ರಾಮಾರಾಮಾಭಿರಾಮಾಂಗ ರಾಮಕೃಷ್ಣೇತಿ ಕೀರ್ತಯೇ .. 23..

ಶ್ರೀಮದ್ವೇಂಕಟನಾಥಮಾದಿಪುರುಷಂ ಪೂರ್ಣಂ ಪರಂ ಶಾಶ್ವತಂ
ಶ್ರೀನಾಥಂ ಶರಣಾಗತಾರ್ತಿಹರಣಂ ನಾರಾಯಣಂ ಸಂಶ್ರಯೇ .

ಕೃಷ್ಣಂ ವಿಷ್ಣುಮನಂತಮಚ್ಯುತಮಜಂ ಗೋವಿಂದಮಿಂದೀವರ-

ಶ್ಯಾಮಂ ನಂದಕಶಂಖಚಕ್ರರುಚಿರಂ ಧ್ಯಾಯನ್ ಭಜೇ ಕೀರ್ತಯೇ .. 24..

ಇತಿ ಶ್ರೀನಾಮಮೌಕ್ತಿಕಮಾಲಾ ಸಂಪೂರ್ಣಾ .

